
Жастарға жанашырлық

     Денсаулық сақтауды дамытудың 2011-2015 жылдарға арналған «Саламатты Қазақстан» мемлекеттік бағдарламасын іске асыру мақсатында өткен жылы қалалық медицина мекемелерінде ерлер мен әйелдердің репродуктивтік денсаулығын қорғауға қатысты кешенді шаралар өткізілді.
     Мәселен, С.Сейфуллин атындағы Қазақ агротехникалық университетінде жастар арасында әдептілікті насихаттау үшін «Етегіңді таза ұста!» атты семинар ұйымдастырылып, жоспарсыз жүктілікке қарсы «Қыз өссе...» фильмі көрсетілді.

     «Назарбаев зияткерлік мектебінде» жас-өспірімдер арасында ерте жүктітілік пен жасанды түсіктің алдын алуға, сондай-ақ, №50 мектепте «ЖИТС – ХХІ ғасыр індеті» дебаттар өткен. Медициналық колледж қызметкерлері «Репродуктивтік денсаулықты сақтау және жастарды әдептілікке баулу», «Жасөспірім және отбасын жоспарлау» атты тақырыптарда жиын өткізілді. Қаладағы білім мекемелерінде «Қауіпсіздік маршруты» семинар-тренингі ұйымдастырылып, жастарға АИТВ – инфекциясы, жыныс жолдары  арқылы тарайтын аурулар, ерте жүктіліктен сақтану жөнінде ақыл – кеңес берілді.
